
Era Val d’Aran ei ua comarca damb ua identitat forca marcada, lengua propria e tradicions
ancestraus que s’an conservat gracies ath son isolament istoric e ath compromis dera sua
gent. Entre totes es sues manifestacions culturaus, destaquen es hestes deth Haro de Les, ua
celebracion que represente forca mes qu’ua simpla hesta populara: simbolize union,
proteccion, continuitat e sentiment de pertinenca.

Eth cicle deth Haro se dividis en tres moments principaus. Prumer, era Shasclada, que se
celébre eth dusau dissabte de mai, quan es vesins van tath bdsc entd escuélher e talhar er
auet que serd eth Haro. Aguest tronc se porte tath poble, se premanis e se deéishe secar
pendent tot er an. Segon, era Crema ena net de Sant Joan (23 de junh), considerada eth
moment meés emocionant. Eth Haro ei benedit e alugat, e ath son torn se dancen es balhs
tradicionaus mentre qu’es halhaires viren es halhes en tot crear un espectacle de huec forga
impactant. Eth huec simbolize purificacion, renovacion e forca collectiva. Fin finau, era
Quilha eth dia de Sant Pere (29 de junh), quan se quilhe un nau Haro damb era forca e
collaboracion deth poble, barrant atau eth cicle annau. Aguesta tradicion siguec
reconeishuda coma Patrimoni Culturau Immateriau dera Umanitat pera UNESCO en 2015.

Un element fondamentau enes hestes son es Corbilhuers de Les, grop de musica e dances
creat en 1948. Neishut coma Coros y Danzas, eth grop a evolucionat enquia convertir-se en
ua associacion culturau dedicada ara recuperacion, conservacion e difusion des dances,
cangons, esturments e vestimenta tradicionau aranesa e gascona. Grdcies ada eri se
mantien viues dances coma eth Tricoter, Jan Petit, eth Cadrilh, era Aubada, eth Balh Plan o
era Giga, totes dangades ena placa pendent es celebracions. Era musica tanben ei
essenciau, damb peces forca emblematiques coma Montanhes Araneses (imne dera Val
d’Aran), Adius ara Val d’Aran o Era net de Sant Joan, que reforcen eth sentiment d’identitat e

emocion.

Era vestimenta tradicionau qu’empleguen gojates e gojats es dies de Sant Joan e Sant Pere
represente era roba de trabalh antica dera Val, adaptada entds dances. Tanben destaquen
es halhes de husta que simbolizen un huec purificador e que formen part des baishades de
huec tipiques deth Pireneu. Aguesta tradicion s’emmarque laguens de d’autes héstes deth
huec coma eth Taro d’Arties o es baishades de halhes en diuéersi pobles pirenencs.



Eth trabalh includis ua part practica basada ena creacion d’'un documentau sus es héstes,
damb enregistraments, entrevistes e musica tradicionau, entd mostrar eth sentiment
d’arraitzament dera gent de Les. Ua enquesta realizada confirme qu’era crema deth Haro ei
eth moment mes estimat e que forca persones perceben orgulh, emocion e union quan
participen enes celebracions.

En conclusion, es hestes deth Haro son for¢a més qu’ua celebracion annau: son un
mecanisme de transmission culturau, un espaci d’union intergeneracionau e un simbeu viu
dera identitat aranesa que consolide eth ligam entre passat, present e futur.

